
oA e
CONVENIO DE COLABORACION ENTRE A AXENCIA TURISMO DE GALICIA E O
CONCELLO DE ABEGONDO PARA O PROXECTO DO PLAN ESTRATEXICO DO
EMBALSE DE BECHE
MEMORIA XUSTIFICATIVA

O xerente de Turismo de Galicia
DECLARA:

Que esta Axencia Turismo de Galicia formalizou co concello de Abegondo o instrumento
convencional arriba referido por un periodo de vixencia que abrangue dende o dia da suUa sinatura
ata 0 31 de decembro de 2021.

Que o instrumento convencional ten por obxecto establecer as bases de colaboracion entre a
Axencia de Turismo de Galicia e o Concello de Abegondo para a realizacién do proxecto do plan
estratéxico do encoro de Beche.

Que existe converxencia de intereses entre as entidades asinantes en orden & consecucion
obxecto referido.
Que o instrumento convencional que se pretende asinar se fundamenta no seguinte:

Primeiro.- A Lei 7/2011, de 27 de outubro, do turismo de Galicia, establece que a Xunta de
Galicia, propiciara unha ordenacioén racional, equilibrada e sustentable dos recursos turisticos co
obxectivo de garantir o equilibrio territorial e, para conseguir este fin, establecera as pertinentes
canles de cooperacion con outras administracions tanto estatais como autondmicas e locais, asi

como co sector privado.

A Axencia Turismo de Galicia é o 6rgano da Xunta de Galicia ao que lle corresponde o exercicio,
entre outras, das competencias en materia de ordenacion, promocién, xestibn e fomento do
turismo; e ten entre os seus obxectivos basicos levar a cabo accions de potenciacion e
desenvolvemento do turismo na Comunidade Auténoma de Galicia, como un factor de
crecemento econémico, polo que entre as suas prioridades esta a de contribuir a realizacion de

actuacions que impliguen conseguir este obxectivo.

Segundo.- As entidades locais tefien atribuidas, a teor dos artigos 80 da Lei 5/1997, do 22 de
xullo, de Administracion local de Galicia e 25.2 h) da Lei 7/1985, do 2 de abril, reguladora das
bases do réxime local, posto en relacion coa Lei 7/2011, do 27 de outubro, do turismo de Galicia,
competencias en materia de informacion e promocion da actividade turistica de interese e ambito

local.

Terceiro.- Entre as competencias que, no relativo as relacions coas entidades locais galegas, lle
corresponden a Xunta de Galicia, de acordo co disposto nos artigos 194 e 195 da Lei 7/1997, do
22 de xullo, de administracion de Galicia, esta a de cooperacion e colaboracion, as cales se
poden levar a cabo mediante a formalizacion de convenios, e para lograr esta finalidade a
Axencia Turismo de Galicia, acomete, no ambito das suas competencias, un decidido apoio as
iniciativas das entidades locais.

Cuarto.- A celebracion do Ano Santo Xacobeo no ano 2021 e 2022 constitie para a Comunidade
Auténoma de Galicia unha oportunidade de potenciacion de Galicia, asi como de promocién e de

reforzo da dimensién internacional do Camifio de Santiago e da propia comunidade.

Na idade Media, viaxeiros procedentes do norte de Europa, especialmente de Inglaterra,
desembarcaban nas costas corufiesas para iniciar a sua peregrinacion. Ben partindo da Corufia
ou de Ferrol, unianse na aldea de As Travesas (Abegondo), nas inmediacions de Hospital de
Bruma (Mesia), e continuaban en direccion & Santiago. Este percorrido cofiécese como o Camifio
Inglés e é un dos que transcorren de forma integra pola provincia. Son terras que destacan
especialmente polo seu patrimonio cultural, como se comproba xa ao comezo: a Torre de
Hércules, o faro romano Patrimonio da Humanidade que se atopa na Corufia, era e é a
encargada de guiar as embarcaciéns que atravesan o corredor atlantico. En tempos xa mais
recentes, se algunha destas embarcacions queria entrar na ria de Ferrol, ddas construciéns
militares estratexicamente colocadas a ambos os dous lados da ria controlaban o seu acceso: os

castelos de San Felipe e da Palma.

Saindo de Ferrol, percérrense os concellos de Nardn, Neda, Fene, Cabanas, Pontedeume, Mifio,

Paderne, Betanzos, Abegondo, Mesia, Ordes, Oroso e Santiago de Compostela.

A Axencia Turismo de Galicia esta por tanto interesada tanto na sta mellora e posta en valor,

como ha atencion e coidado ao peregrino.

Quinto.- O presente convenio ten por obxecto a execucion do proxecto do plan estratéxico do
encoro de Beche. O encoro, convertido nun parque fluvial navegable, inaugurou as stas novas
instalacions recentemente xunto a presa, a Unica havegable que existe na comarca. Tratase
dunha zona con mesas e bancos, grellas cubertas, un parque de xogos de aventura e unha zona
verde. A area recreativa conta, ademais, cunha zona de terra e de auga pensadas para quen se
achegue a presa para practicar diversas actividades, como a pesca deportiva, kaiak, #ver lixeira,
bicicleta e sendeirismo. A idea do Concello de Abegondo € a de engadir novos usos & contorna
do encoro.

O plan estratéxico pretende crear un polo de atraccion no percorrido do Camifio, que sirva como
parada obrigatoria para os peregrinos e que ao mesmo tempo de servizo aos cidadans de
Abegondo e da contorna inmediata.

A etapa do Camifio de Santiago de Betanzos a Meso6n do Vento, no Camifio Inglés, experimentou
varios cambios. Especialmente o tramo de Presedo a Hospital de Bruma, onde se estableceu
unha desviacion que transcorre por un dos laterais do Encoro de Beche, posibilitando o paso de

peregrinos por esta contorna.

A accién proposta € para poder aproveitar os recursos naturais e xeograficos do encoro, polo
que propofiemos a construcién dun campamento turistico. Esta actuacion serviria ao mesmo
tempo, tanto como aloxamento a peregrinos como a outra pluralidade de usuarios que atraidos
pola contorna e o resto de actuacions xa executadas e opten por planificar a sta estancia no
campamento turistico e Beche, co detalle que se establece no anexo a este convenio e do cal

forma parte.

Sexto.- A Axencia entende que € de interese publico colaborar para a execucion do obxecto
antes descrito, co fin de incrementar e favorecer a atenciéon e coidado ao peregrino, 0 que
ademais supora a sla posta en valor de cara a celebraciéon do Ano Santo Xacobeo, o que incide
na promocioén e potenciacion do Turismo en Galicia, non sendo posible promover a concorrencia,

por ser o concello a entidade impulsora da actuacion.

Que a través deste convenio, outérgase ao concello de Abegondo unha subvencién directa en

virtude do disposto no artigo 19.4 ¢) da Lei 9/2007, do 13 de xufio, de Subvencions de Galicia,

polas razons de interese publico, expostas nos puntos anteriores e que dificulta a suUa
convocatoria publica, de conformidade co previsto no artigo 26.2.a) da Lei 9/2007 do 13 de xufio,

de subvenciéns de Galicia.

Que os intereses converxentes das partes asinantes exclien o animo de lucro, e non poden
satisfacerse axeitadamente mediante a celebracion dun contrato dos contemplados na Lei
9/2017, do 8 de novembro, de contratos do sector publico, pola que se transpofien ao
ordenamento xuridico espafiol as Directivas do Parlamento Europeo e do Consello 2014/23/UE e
2014/24/UE, de 26 de febreiro de 2014, ou doutro instrumento alleo & natureza estritamente

convencional.
En atencion ao exposto, e a fin de dar cumprimento ao preceptuado no artigo 15.2. da Lei 1/2016,
de 18 de xaneiro, de transparencia e bo goberno, estimase xustificado o recurso a sinatura do

instrumento convencional que se pretende, con exclusién doutras figuras.

E para que conste, asinase esta memoria, en Santiago de Compostela

O xerente de Turismo de Galicia

Emilio José de la Iglesia Lema

